2

«Татарстан Республикасы дәүләт мөлкәтен хосусыйлаштыру турында» Татарстан Республикасы Законының 2 һәм 61 статьяларына үзгәрешләр кертү хакында»  Татарстан Республикасы законы проектына 
АҢЛАТМА


«Татарстан Республикасы дәүләт мөлкәтен хосусыйлаштыру турында» Татарстан Республикасы Законының 2 һәм 61 статьяларына үзгәрешләр кертү хакында» Татарстан Республикасы законы проекты (алга таба – закон проекты) Татарстан Республикасы Законын федераль законнарга туры китерү максатларында эшләнде.
«Конкуренцияне яклау турында» Федераль законга һәм Россия Федерациясенең аерым закон актларына үзгәрешләр кертү хакында» 2025 елның            29 декабрендәге 577-ФЗ номерлы Федераль закон белән берничә  Россия Федерациясе закон актына аренда шартнамәләре, түләүсез файдалану шартнамәләре, мөлкәткә ышанычлы идарә итү шартнамәләре, дәүләт мөлкәтен яисә муниципаль мөлкәткә карата хуҗа булу һәм (яисә) аннан файдалану хокуклары күчүне күздә тоткан башка шартнәмаләр төзү хокукына торглар оештыруга һәм үткәрүгә гомуми таләпләрне билгеләүгә юнәлдерелгән үзгәрешләр кертелде. Алар нигезендә, Россия Федерациясе законнарында билгеләнгән очракларда, шартнәмаләр төзү хокукына һәм (яисә) билгеле бер эшчәнлекне гамәлгә ашыру хокукына торглар аларны оештыруга һәм үткәрүгә 2026 елның 1 июленнән «Конкуренцияне яклау турында» 2006 елның 26 июлендәге 135-ФЗ номерлы Федераль законның 173 статьясында каралган гомуми таләпләрне исәпкә алып үткәреләчәк.
Шуңа бәйле рәвештә, закон проекты белән дәүләт мөлкәтен мөмкин булган минималь бәягә сату-алу шартнамәсен төзү тәртибен билгеләү буенча Татарстан Республикасы Министрлар Кабинетының вәкаләтен үз көчен югалткан дип тану күздә тотыла.
«Россия Федерациясенең аерым закон актларына үзгәрешләр кертү турында» 2025 елның 15 декабрендәге 471-ФЗ номерлы Федераль закон белән дәүләт мөлкәтен һәм муниципаль мөлкәтне хосусыйлаштыруның фаразлау планнарына (программаларына) кертелгән унитар предприятиеләр, акционер җәмгыятьләр һәм җаваплылыгы чикләнгән җәмгыятьләр дәүләт мәгълүмат бухгалтерлык (финанс) хисаплылыгы ресурсын формалаштыру максатларында арадаш бухгалтерлык (финанс) хисаплылыгын тапшырудан азат ителәләр.
Закон проекты белән охшаш үзгәрешне «Татарстан Республикасы дәүләт мөлкәтен хосусыйлаштыру турында» 2004 елның 26 июлендәге 43-ТРЗ номерлы Татарстан Республикасы Законының дәүләт мөлкәтен хосусыйлаштыруның фаразлау планына кертелгән юридик затлар тарафыннан бухгалтерлык (финанс) хисаплылыгын тапшыру мәсьәләләрен регламентлаштыра торган 61 статьясына кертү тәкъдим ителә.
 

 
